
لەس������ەرەتا دا هونەرمەند)رەزا چاو رەش( 
بەمش������ێوەیە باس������ی لە ژیانی خۆیی كرد و 
گوتی من سەرەتاكانی ئاوێتە بوونم لە دنیای 
هونەری گۆران������ی و موزیك دەگەڕێتەوە بۆ 
ساڵی )1989(، ئەوەبوو توانیمان بەشێوەیەكی 
باش تیپی مۆس������یقای شیلان دروست بكەین 
و ئەوەی ه������ۆكاری ئاوێتە بوونی من بوو بە 
دنیای هونەر، تەنیا توانس������تە هونەرییەكەی 
خ������ۆم بوو ئەگ������ەر نا كەس ه������اوكاری من 
بۆ ئاوێت������ە بوونم بەكاری هون������ەری، یەكەم 
بەرهەمی تۆماركراوی من بۆ ساڵی)1992( 
دەگەڕێتەوە كە بەناوی) دایك( بوو لە ئاوازی 
هونەرمەند) ئاری ف������ەوزی( بوو، هونراوەی 
ش������ەهید)رزگار فەوزی( بوو ئەوەی ئەمە و 
م������ن ئاماژەی بۆ بكەم من س������ەرەتا خولیا و 
حەزی من لە بواری هونەری شانۆدا زیاتر بوو 
بەڵام بەمەرجێ ئەوەی پێم وابوو لە هونەری 
گۆرانیدا س������ەركەوتوو تر دەبم، بۆیە هونەری 
دەس������تپێكی  ئەو كاتەی  گۆرانیم هەڵبژارد، 
سەرەتاكانی كاری هونەریم بوو خانەوادەكەمان 
زۆر ناڕەزایی بوون بەتایبەتی باوكم هەرگیز 

پێی خۆش نەبوو گۆرانی بڵێم.
* بۆچی تا ئێس������تا كارەكانت بەباشی لە 
كەناڵەكانی سەتەلایتدا نەبینراون، لە كاتێكدا 
س������اڵانێكی زۆرە خزمەتی هونەری كوردی 

دەكەیت؟
- من كەم تەرخەمییەكەم دەگەڕێنمەوە بۆ 
كەناڵەكانی راگەیاندن من كاتێ گۆرانییەكانم 
بەردەوام لە شاشەی تیڤی یە رۆكاڵییەكانەوە 
پێشكەش دەكران رەنگە هەندێ لەو كەسانەی 
ئێس������تا كاری هون������ەری دەكەن ل������ە واقیعی 
هونەری كوردی نەگەیشتن من پێم وایە ئەگەر 
لە ئەوروپا بوومایە دە ساڵ جارێك تەنیا یەك 
بەرهەمم پێش������كەش بكردایە ئەوا كەناڵەكانی 
س������ەتەلایت زۆر بە گرنگییەوە بایەخیان پێ 
دەدا و هەموو رۆژی لە بەرنامەكانی خۆیاندا 
جێیان بۆ دەكردەوە، كە من پێم وایە تەنیا ئەمە 

هونەرمەند )رەزا چاو ڕەش( 

بــــــــۆ گوڵان:

پشتگوێخستنی 
هونەرمەندان 

گرفتێكی گەورەیە

دیمانە:سۆران مارف كریم 
Soranmarif@hotmail.com

رەش(  چ������او  هونەرمەن������د)رەزا   
هونەرمەندێكی لاوی شاری سلێمانییە و 
توانیویەتی خزمەتێكی بەرچاو بەهونەری 
س������ەرەتاكانی  بكات  میللی  گۆران������ی 
دەركەوتنی بۆ ساڵانی 1991 و 1992 
دەگەڕێت������ەوە و دوای ئ������ەوەی زانیمان 
نوییەكەی  ئەلبوومە  ب������ەكاری  كۆتایی 
بەناوی)س������ەفەر( هێناوە، هەوڵماندا ئەم 
دیدارە هونەرییەی لەگەڵدا س������ازبكەین  
ئەوی������ش بەمجۆرە بۆ پرس������یارەكان هاتە 

وەڵام.

گرفتی من نییە بەڵكو گرفتی هونەرمەندانی 
كوردس������تانە كە پش������ت گوێ خراون، لایەنی 
پەیوەنداریش بەداخەوە بەدوا داچوونی بۆ ئەم 
لایەنە نەكردەوە و لێپێچینەوەی نییە، ئەمەش 

خۆی بۆ خۆی گرفتێكە گەورەیە.
* ئێستا سەرقاڵی بڵاوكردنەوەی بەرهەمە 
ن������وێ یەكەتی، ب������ا بزانین ئ������ەم بەرهەمەت 
كارەكانی چ جیاوازییەكی تیا بەدی دەكرێت 

لەگەڵ كارەكانی پێشووشدا؟
- دیارە س������ەرەتا دەمەوێت ئ������ەوە بڵێم كە 
ئ������ەم بەرهەم������ەم ه������ەوڵ و ماندووبوونێكی 
زۆری پێ������وە دیارە، بە تەئكید كارم لەس������ەر 
جیاوازی كردووە لە نێوان ئەم كارە و كارەكانی 
پێش������وومدا دیارە كاری ئەم بەرهەمە نوێیەم 
كە بەناوی)سەفەر(ە خۆی لە )9( گۆرانیدا 
شێت  بەناوەكانی)س������ەفەر، چۆن،  دەبینێتەوە 
نەبم، ش������یرینێ، یاد، ئەڵقە، گیاتنە دەرۆم، 
مقام، دەس������تی تاوان، ش������ای لە ش������یعەی 
ش������اعیران) محەم������ەد پاكژ و ئ������ارام تەلعاو 
ناس������ری ش������یخ كەریم و پەیمان رەش������یدی و 
ئیسماعیل خورماڵی(یە و كاری موزیكیشی 
لەلای������ەن هونەمەندان)هێمن حوس������ێن، كارزان 
كامیل( ئەنجام دراوە ئەوەی جێگای ئاماژەیە 
ئەم بەرهەمە)س������ەنتەری رۆش������نبیری شار( 
لە س������لێمانی ئەركی بڵاوكردنەوەی بەشێوەی 
ئۆرجیناڵ گرتۆتە ئەس������تۆی خۆی و یەكێك 
بەناوی)س������ەفەر( كلیپ  بەرهەمانە كە  لەم 
ك������راوە و بەنیازم بەم زوان������ەش كاری كلیپ 
بۆ یەكێكی تر ل������ە بەرهەمەكانم ئەنجام بدەم 
بەهی������وام بتوان������م لەبەرهەم������ەدا خزمەتێكی 
بەرچاو ب������ە هونەری ك������وردی بكەم و دڵی 
جەماوەریش������م پاراو بكەم، ئەوەی جێگای ئەم 
بەرهەمە هیچ لایەنێك هاوكاری من نەبوون لە 
رووی مادییەوە لە كاتێكدا زۆرجار بیستوومە 
ه������اوكاری هەبوو ب������ۆ هونەرمەندان بەداخەوە 
من ئەو هاوكارییەم نەبینیووە بۆیە پێویس������تە 
حكومەت و دەسەڵات بێ جیاوازی هاوكاری 
خۆیان بۆ هونەمەندان پێش������كەش بكەن نەوەك 
هاوكاری ب������ۆ هونەرمەندانی دەرەوەی وڵات 
هەبێت و ئەونەی ناو كوردس������تانیش پەراوێز 

بخرێن.
* ت������ا چەن������د ل������ە كاری هونەرییەكانتدا 
رەچاوی پاراس������تنی رەسەنایەتی و فلكلۆری 
كوردی������ت كردووە لە كاتێك������دا هەندێك كەس 
خۆی������ان بە فۆلكلۆرە بەس������تۆتەوە، ئایا ئێمە 
هەر لەسەر یەك ستایل دەتوانین هونەر و پێش 

بەرین؟
- دەبێ������ت رێز ل������ە فۆلكل������ۆری كوردی 
بگیرێت، بەڵام خۆ پێم وایە ستایلی نوێیشی 
هونەری كوردی پێس������تی دەخ������ات دەتوانین 

سوودی لێوەربگرین بۆ زیاتر دەوڵەمەندكردنی 
هونەرەكەم������ان من پێم وایە ئەوە گرنگ نییە 
زیات������ر ب������ەڵام گرنگ نەهێش������تنی قەیرانی 
هونەرییە م������ن پێم وایە نەبوونی كەس������انی 
ئەكادیمی و ستۆدیۆو دەزگای باش و نەبوونی 
ئاوازدانەر و هاوكاری نەكردنی هونەرمەندان 
ئەمانە قەیران پێویستە كاری جیددیان لەسەر 

بكرێن.
* س������روودی) بارزان������ی پاڵەوانی كورد( 
یەكێك������ە لەبەرچ زیندووەكان������ی بەرێزت ئایا 
ئەكرێ������ت بزانین و كەس������ی ئ������ەم بەرهەمەت 

تۆماركردووە؟
- دی������ارە وەك وەفایەك بۆ گیانی)بارزانی 
نەمر( من لە س������اڵی )1992( ئەم بەرهەمەم 
تۆماركردووە كە هونراوەی مامۆس������تا)هەژار 
موكریانی(یەو بوو هیوادارم لە ئاست گەورەیی 

ئەو سەركردە مەزنە بووبێت.
* بە گشتی بەڕێزتان كاری كلیپتان كەمە 
هۆكاری ئەمە بۆچی دەگەڕێتەوە و  تا چەند 
پێت وایە كلیپ گرنگی خۆیی هەیە لەسەر 

ناساندنی بەرهەمێك؟
- لە راس������تیدا م������ن بەنی������ازم لەمەودوا 
گرنگی ب������ەكاری كلیپ بدەم هەر بۆیە پێش 
تەواوكردنی سیدییەكەم من كلیپم بۆ یەكێك لە 
بەرهەمەكانم كردوو ئێس������تاش بەنیازی كاری 
ترم، ب������ەڵام بەداخەوە هەندێ جار كەناڵەكانی 
راگەیان������دن زیاتر گرنگی ب������ەكاری كلیپی 
دەرەوەی وڵات دەدەن م������ن پێم وایە ئەم خۆیی 
گرفتێكی ترە، كلیپ رۆڵی سەرەكی هەیە لە 
ناس������اندنی هونەرمەند و كاری بەرهەمێك بە 
گشتی ئێستا بەوە دڵخۆشم كە كلیپی كوردی 

هەنگاوی ئیجابی ناوە.

ڤیڤیان عازار: 
لە پێشكەشكردنی هونەردا 
هەموو كەس ئازادە

*س������ەرەتا چۆن دەس������تت بە كاری هونەری 
كرد؟

- دیارە من س������ەرەتای هاتن بۆ ناو ئەو بوارە 
بە مۆدێل دەستم پێكرد، ئینجا لەوێوە رووم لە 
نواندن كرد، دواتریش لە گۆرانی گوتن، وەك 
زۆربەی هونەرمەن������دەكان هەر لە منداڵییەوە 
ح������ەز و خولیای هونەر ل������ە لای من هەبوو، 
بێگومان كەسانێكیش هەبوون كە یارمەتییان 
دام جا بە هەر ش������ێوەیەك بێت، بەڵام گرنگتر 
لە ه������اوكاری ئەوەیە كە م������ن خۆم حەزم لە 
كاری هونەری بوو و ئەو بەهرەیەش لەناخمدا 

هەبوو .

* ئەگەر بگەڕێینەوە ساڵانی پێشووتر دەبینین 
ژم������ارەی هونەرمەندان بە ب������ەراورد لەگەڵ 
ئێس������تا بە پەنجەكانی دەس������ت دەژمێردران، 

ئەوەی ئێستا هەیە بەچی دەزانی؟
- رەنگە ئەمە تا رادەیەك راس������ت بێت، بەڵام 
دەبێ هەندێ������ك دی������اردە و فاكتەریش لەبەر 
چ������او بگرین ك������ە بووەتە ه������ۆی زۆربوونی 
نموونە  بچووكترین  هونەرمەن������دان،  ژمارەی 
زۆربوونی ژم������ارەی خەڵك و نزیكبوونەوەیان 
لە یەكتری بە هۆی تەكنۆلۆژیاوە، هەروەها 
زۆربوونی هۆكارەكان������ی راكەیاندن ئەوانەی 
تایبەتن بە بواری هون������ەری و هونەرمەندان 

و خۆ نەبەس������تنەوەی زۆری خەڵك بە كلتوور 
و دابونەری������ت، لەگ������ەڵ زۆربوون������ی حەز و 
خولیای خەڵك بۆ هونەر بەتایبەتی گۆرانی 
گوتن، شتێكی ئاس������اییە ئەگەر هەر شتێك 
زۆر بێت ئەوا رەنگە ش������تی خراپیش������ی تێ 
بكەوێت و لەنێویاندا پەی������دا ببێت، بۆیە من 
پێموایە دیاردەی زۆربوونی ژمارەی ئەوانەی 
گۆران������ی دەڵێن ل������ە ه������ەردوو رەگەزەكە تا 
رادەیەك دیاردەیەكی ئاساییە و دەبێ هەموو 
لایەكیش������مان قبوڵی بكەی������ن، چونكە كەس 
ناتوانێت تا سەر گۆڕەپانەكە بۆ خۆی قورخ 

بكات.

ڤیڤی������ان ع������ازار یەكێك������ە ل������ەو 
گۆرانیبێژە لوبنانیانەی كە س������ەرەتا 
جلوبەرگ������ەوە  نمایش������كردنی  ل������ە 
ناوبانگ������ی دەرك������رد، دواتر رووی لە 
بواری نوان������دن كرد و ماوەیەك چەند 
كارێكی پێش������كەش كرد، بەڵام لەبەر 
خۆشەویس������تی بۆ گۆرانی گوتن و 
نەبوونی قەناعەتی تەواوی بە نواندن 
هەروەها لەب������ەر ئەوەی ئەو رۆڵانەی 
پێشكەش������ی كردن س������ەرەكی نەبوون 

رووی لە گۆرانی گوتن كرد.
ئێستا خەریكە لەبەر گۆرانی گوتن 
كاری هونەری ئەنجام دەدات و لە یەكەم 
كاری هونەرییەوە جەماوەر پێشوازییان 
لێی ك������رد، بۆیە ئەم������ە هاندەرێكی 
زۆر ب������وو بۆ ئەوەی بەردەوام بێت، لە 
پرسیارێكمان  چەند  ئیمێڵەوە  رێگای 
ئاراستەی ڤیڤیان عازار كرد، ئەویش 

بەمشێوەیە وەڵامی داینەوە .

* دەرەنجامەكان������ی ئ������ەم دیاردەیە چی 
دەبن؟

-رەنگە یەكێك لە دەرەنجامەكانی ئەوە بێت 
ل������ە تەلەفزیۆنەكان هەرچی  كە هەندێك 
هەبێت نمایشی بكەن بێ ئەوەی لە باشی 
و خراپ������ی و گونجان������ی و نەگونجانی 
بپرسن، بەڵام خۆ خەڵك هەست بەوە دەكات 
چ كارێك ش������یاوە و باشە و چ كارێكیش 

شیاو نییە.
* ئێستا دیاردەیەكی تریش هەیە ئەویش 
بەكارهێنان������ی ئاوازی گۆرانی بیانییە لە 
نێو گۆران������ی میللەتان بۆ نموونە عەرەب 
یان ك������ورد ئ������اوازی میللەتان������ی دیكە 
ئەمە  ل������ە گۆرانییەكانیاندا  بەكاردەهێنن 

چۆن لێك دەدەیتەوە؟
 - هەر كەس������ێك رایەكی تایبەتی هەیە 
دەربارەی ئەم باس������ە هەندێك پێیان باشە 
و پشتگیری لێدەكەن، هەندێكی دیكەش 
زۆر بە تون������دی دژی رادەوەس������تن، من 
پێموایە پێویس������ت ن������اكات زۆر بە توندی 
دژی بووەستین، چونكە مۆسیقا زمانێكی 
جیهانیی������ە و هەم������وو كەس������ێك دەتوانێن 
س������وودی لێ وەربگریت جا لە هەر شوێن 

و كاتێك بێت.
* بۆچی لە مۆدێل������ەوە رووت لە كاری 

هونەری كرد؟
- وەك گوت������م من خولی������ای هونەر بووم، 
ب������ەڵام پێموایە مۆدێل و نمایش������كردنی 
جلوبەرگی������ش جۆرێك������ە ل������ە جۆرەكانی 
هونەری، چونكە ئەو كچانە دەناس������رێن و 
ناوبانگ دەردەك������ەن، هەروەها مەرج نییە 
هەم������وو مۆدێلێك دەنگی خۆش بێ و لە 
لایەن جەماوەر پێشوازی لەو كارانە بكرێت 
كە پێشكەشی دەكەن، بۆیە منیش رووم لە 
گۆرانی ك������رد، بەو هیوایەی بتوانم تێیدا 
س������ەركەوتوو بم، بەر لەوەی گۆرانی بڵێم 
بەش������داریم لە هەندێك كاری نواندن كرد، 
بەڵام زۆر كەم بوون، هەروەهارۆڵیشم لەو 
كارانەدا سادە و لاوەكی بوو، بۆیە رووم لە 

مۆسیقا و گۆرانی گوتن كرد.
* تۆ لە س������ەردەمێك گۆرانی دەڵێی كە 
رەخنەیەكی زۆر لە هەندێك گۆرانیبێژی 
ئافرەت دەگیرێ ب������ەوە كەهەوڵ دەدەن بە 
لەش گۆرانی بڵێن و خاوەن دەنگی خۆش 

نین؟
- هەر كەس������ێك ئ������ازادە ل������ە چۆنیەتی 
بیركردنەوە وچی دەڵ������ێ ورەخنە لە چی 
دەگری، منیش بەو شێوازەی خۆم گۆرانی 
دەڵێ جا خەڵكێك هەبن چی دەڵێن وچۆن 
بیردەكەنەوە، هەروەها هونەرمەندیش ئازادە 
چ������ۆن هونەری خۆی پێش������كەش بكات، 
بەڵام ك������ەس ناتوانێت رێ������گای هونەر و 

پێشكەوتن لە كەس بگرێت.
* س������ەبارەت بە نوێكردن������ەوەی گۆرانی 
كۆن وگوتنی ئ������اوازی وڵاتانی دیكە بە 

كاردەهێنن چی دەڵێی؟
- هونەرمەن������دە كۆنەكان������ی ئێمەش ئاواز 
و مۆس������یقای گەلانی تریان بەكارهێناوە، 
وسروشتییە  ئاسایی  دیاردەیەكی  ئەمەش 
و كەس ناتوانێت رەخنەی لێبگرێت، بەڵام 
ئەوكەسەی كە گۆرانییەكی نوێ دەڵێتەوە 
پێویستە مافی گۆرانییەكەی وەك خۆی 
بدات، م������ن گۆرانییەكەی هونەرمەندی 
میس������ری ئەحم������ەد عەدەویی������ەم ن������وێ 
كردەوە، ب������ەڵام دوای ئەوەی خۆی رازی 
بوو بەوەی بیڵێم������ەوە و چەند جارێكیش 
گوێی لێگرت و قەناعەتی هەبوو بەوەی 
كە گۆرانییەكە بەش������ێوەیەك دەڵێمەوە كە 
نەبێتە هۆی ش������ێواندنی ئینجا رازی بوو 

و دەستخۆشیشی لێكردم.
* شێوازی گۆرانی گوتنی تۆ چۆنە؟

- س������ەرەتا بە چەند ش������ێوازێك گۆرانیم 
گوتووە، بەڵام ئێستا ش������ێوازی تایبەتی 
خۆم هەیە كە تێكەڵێكە لە نێوان شێوازی 
رۆژهەڵاتی ورۆژئاوایی، چونكە من زۆر 
حەز لەو ش������ێوازە دەكەم و پێموایە زۆر لە 

من نزیكە وزیاترخۆمی تێدا دەدۆزمەوە.
* چ ش������تێك دژی تۆ گوتراوە كە زۆر 
كاریگەری سلبی بەسەر تۆوە هەبووبێت؟

- زۆر ش������تی گوتراوە، بەڵام من بە هیچ 
شێوەیەك گوێیان پێ نادەم.

 * ترس������ی ئەوەت نییە ك������ە رێگا نەدەن 
تۆش لە هەندێك وڵاتی عەرەبی گۆرانی 

بڵێی؟
- نەخێ������ر، چونكە من هیچ ش������تێكی وا 
ناكەم كە شایەنی ئەوە بێت رێگام لێبگرن 
و نەهێڵ������م گۆرانی بڵێ������م، من ئەگەر لە 
ش������وێنێك جەماوەرم نەبێ������ت و بزانم ئەو 
كارەی پێشكەشی دەكەم خەڵك پێشوازی 
لێ ناكات ئەوا خۆم ناچم لەوێ گۆرانی 
بڵێم، ب������ەلام دەزگاكانی راگەیاندنیش ئەم 
جۆرە كارانە زیادەڕۆیی تێدا دەكەن تەنیا 

بۆ ئەوەی رەواجیان هەبێت .
* بۆچی زیاتر گۆرانییەكانت سینگڵن؟

- بەڕای من ئەو ش������ێوازە ئێستا بۆ من 
باش������ترە و زیاتر دەتوانم خۆم بە جەماوەر 
بناس������ێنم وەك گۆرانیبێژێك و هەر كاتێك 
بەرهەمی باش������م هەبوو ئ������ەوا بێگومان 
پێشگەش������ی دەكەم، هەروەه������ا لە رووی 

ماددیشەوە خەرجی كەمی تێدەچێت.
* ئەی س������ەبارەت بە گۆرانی فۆلكلۆر 

چی دەڵێی؟
- فۆلكل������ۆر رۆح������ی هون������ەری هەموو 
نەتەوەیەكە ئەگەر فۆلكلۆر نەبووایە ئێمە 
نەماندەتوانی ئێس������تا بەو شێوەیە گۆرانی 
بڵێین، من هەمیش������ە گۆی لە گۆرانییە 

كۆنەكان دەگرم .
* هونەر زۆری لە كاتی تۆ گرتووە؟

-  زۆرب������ەی زۆری كاتەكەم بۆ هونەر و 
كاری هونەری تەرخان كردووە بەتایبەتی 

لە ماوەی رابردوودا.
* چ ش������تێك هەیە ك������ە رۆژانە ناتوانی 

دەستبەرداری بی؟
- رۆژانە بەش������ێك لە كاتی خۆم تەرخان 
كردووە بۆ گوێگرتن لە مۆسیقا تەنانەت 
ئەگەر لە دەرەوەی لوبنان و لە گەشتیش 

بم .
* چۆن پێناسەی خۆت دەكەی؟

- من مرۆڤێكی هەس������تیارم رقم لە هیچ 

 لەبەر ئەوەی
 نواندن رۆڵی

 لاوەكییان دەدامێ
 بۆیە رووم لە

گۆرانی وتن كرد

جەماوەرەكەی 
زۆربەی كوردی 

لوبنانن

كەسێك نییە، كاری خۆم زۆر خۆشدەوێت 
و حەز دەكەم هەمیشە تێیدا سەركەوتوو بم 
و رێزێكی بێ سنووریش������م بۆ جەماوەری 

خۆم هەیە
* خۆشەویستی چی دەگەیەنێت بۆ تۆ؟

- من ناتوانم وەس������فێكی خۆشەویس������تی 
پڕ بە پێس������تی خۆی بك������ەم، چونكە لە 
لای من خۆشەویستی هیچ پێناسەیەكی 
تایبەت������ی نییە، خۆش������ی بێ س������نوورە 
و تاموچێژێك������ی زۆر تایبەت������ی هەیە، 
بەجۆرێك ناخۆشییەكانیشی تامی خۆیان 
هەیە باوەڕ ناكەم لەو جیهانە كەسێك ئەگەر 

ئیحساسی هەبێت هەست بە خۆشەویستی 
نەكات، ئەوەی هەس������ت بە خۆشەویستی 
نەكات جا ه������ەر خۆشەویس������تییەك بێت 

نەبوونی زۆر لە بوونی باشترە.
* ت������ۆ پش������ت بەچ������ی دەبەس������تی لە 

گۆرانی؟
- ن������ەك من بەڵكو پێموایە هەر كەس������ێك 
ئەگەر بەهرەی گۆرانی گوتنی نەبێ لەو 
بڕوایەدانیم گۆرانی بڵێ، بەڵام ئاس������اییە 
ئەگ������ەر دەنگ������ی یەكێكی ل������ە هی من 

خۆشتربێت.
* هەندێك لە ئافرەتەكان ئێستا كە گۆرانی 
بەرەنگیان  پشت  دەڵێن 
دەبەستن نەك دەنگیان، 
ئەمانە  وەڵامی  چۆن 

دەدیتەوە؟
- راستە زۆر جار منیش 
دەكرێم  تۆمەتبار  بەوە 
كە سەرنجڕاكێش������ان و 
كردنەوەم  رووت  خ������ۆ 
كردۆت������ە هۆكارێك بۆ 
س������ەركەوتن، من زۆر 
گوێ بەم جۆرە قسانە 
ئەگەر  چونكە  نادەم، 
بدەم������ەوە  وەڵامی������ان 
ئ������ەوا قس������ەی زیاتر 
دەك������رێ و ئ������ەوكات 
تەنی������ا دەبێ خەریكی 
وەڵامدانەوەی������ان ب������م، 
ئافرەتێك  وەك  ب������ەڵام 
ماف������ی ئ������ەوەم هەیە 
مێینە  وەك  چۆن خۆم 

نیشان بدەم و سەرنجی جەماوەر رابكێشم.
لوبنانی  ئافرەتی  * زۆر گۆرانیبێ������ژی 
ئێستا لە لوتكەدان، پێت وایە تۆش بتوانی 

بگەیت بە ئاستی ئەوان؟
- دەستخۆش������ییان لێدەكەم لە هەموویان و 
هیوای سەركەوتنی زیارت و بەردەوامیان 
ب������ۆ دەخوازم، من پێموای������ە كەس ناگات 
بە ئاس������تی كەس������ێكی تر، چونكە هەر 
گۆرانیبێژێك شێواز و س������تایلی تایبەت 
بەخۆی ل������ە گۆرانی گوت������ن، هەروەها 
هەر هونەرمەندێكیش خاوەنی جەماوەری 
تایبەتی خۆیەتی ، بۆیە كارێكی هەڵەیە 
هونەرمەند خۆی بە هونەرمەندێكی دیكە 
ب������ەراورد بكات، ی������ان ركابەرێتی بكات، 
چونكە هونەرمەند بەر لە هەموو ش������تێك 
پێویس������تە ركابەرێتی ب������كات و كارەكانی 
پێشتری هەڵسەنگێنێت و خاڵە لاوازەكانی 
دەستنیشان بكات بۆ ئەوەی لە كارەكانی 
نەبنەوە  ب������دات دووبارە  داهاتوویدا هەوڵ 
لە هەمان كاتدا نابێ بیر لە س������ەركەوتن 
و شكس������تی هونەرمەندان������ی دیك������ەی 
بكات������ەوە، بۆ ئەوەی تووش������ی گرێیەكی 
نەبێت������ەوە، چونكە منیش وەكو  دەروونی 
دەرفەتی  دیك������ە  هونەرمەندێكی  ه������ەر 
س������ەركەوتنم هەیە لە هەمان كاتدا ئەگەر 
بەردەوام  ئەگەر هەوڵی  لوتكەش������دابم  لە 

نەدەم دەكەومە خوارەوە.
* زۆر ل������ە لوبنانییەكان روو لە میس������ر 
دەكەن بۆ ئەوەی ل������ەوێ ناوبانگی زیاتر 

دەركەن، تۆش بیرت لەمە نەكردۆتەوە؟
-راستە قاهیرە بۆ هونەرمەندە عەرەبەكان 
وەك هۆڵیود وایە و هۆكارێكە بۆ دەركەوتنی 

  خۆشەویستی 
 بێ سنوورە و

 تاموچێژێكی زۆر
تایبەتی هەیە

هونەرمەن������دان و ناوبان������گ دەركردنیان، 
هونەرمەندانی  زۆری  ژمارەیەكی  منیش 
بەتایبەتی ئەكتەرەكان لەنزیكەوە  میس������ر 
دەناس������م و چەندین جار لە فیس������تیڤاڵە 
سینەماییەكانی میس������ر داوەت دەكرێم و 
خەڵاتی������ش كراوم،  ب������ەڵام بیرتان نەچێت 
ئێس������تا بەیروت و دوبەیش بووەتە شوێنێك 
كە  هونەرمەندان لە هەموولایەكەوە رووی  
تێدەك������ەن و ژمارەیەك������ی زۆر كەن������اڵ و 
لێیەكە دەبنە هۆی  دەزگای راگەیاندنی 

پێشخستنی هونەرمەدان.
* هونەرمەندان������ی لوبنان������ی لە بواری 
گۆران������ی و موزیك لە ئاس������تێكی زۆر 
بەرزدان، بەڵام لە س������ینەما بەو شێوەیەی 

نین ئایا ئەمە بۆچی دەگەڕێتەوە؟
- رەنگ������ە بە پل������ەی یەك ب������ۆ بەهرەی 
دەنگخۆش������ی لوبنانییەكان بگەڕێتەوە كە 
خوای گەورە پێی بەخش������یوون، هەروەها 
ح������ەز و خولی������ای لوبنانییەكانی������ش بۆ 
گۆرانی گوت������ن یەكێكە لەو هۆكارانەی 
كە وایك������ردووە لە گۆران������ی و موزیكدا 
سەركەوتووبن، چونكەو ئێمەی لوبنانی لە 
كۆنەوە تا ئێستا و دوا رۆژیش خۆشەویستی 
بۆ گۆرانی لە ناخماندا هەیە و بە ئاشكرا 
هەستی پێدەكرێت، بەڵام سەرەڕای ئەمەش 
لە گش������تی بوارەكانی دیكەی هونەر وەك 
سینەما و شانۆ و تەلەفزیۆن و شێوەكاری 
كەسانی سەركەوتوو و پرۆفیشناڵمان هەیە، 
فیلمە كۆنەكانیشمان ئێستاش جەماوەری 

خۆیان هەیە.
* چ ش������تێك دەبێت������ە هۆی شكس������تی 

هونەرمەند؟

- جەم������اوەر گەورەترین و پ������ر بایەخترین 
ب������ۆ هونەرمەند، س������ەرەتا  س������ەرمایەیە 
هونەرمەن������د دەبێ هەوڵ بدات جەماوەری 
ب������ۆ خۆی پەیدا بكات، ئینجا بەو هونەرە 
رەسەنەی پێشكەشی دەكات دڵ خۆشیان 
بكات، ل������ە خۆبایی ب������وون یەكێكە لەو 
دەردەكوشندای كە دەبنە هۆی لاوازكردن 
و لە ناوبردنی هونەرمەند و ناوبانگەكەی 
بۆیە پێویس������تە بە هەموو ش������ێوەیەك لێی 

دووكەوێتەوە.
* هونەرمەند كەی دەگاتە لوتكە؟

- هەر بەرای من هی������چ  هونەرمەندێك 
ناگاتە لوتكە، چونكە 
لوتكە  ل������ە  ئەوەی������ە 
بۆ  ئەمەش  بمێنێتەوە 
ئێس������تا زۆر زەحمەتە، 
هونەرمەندان  چونكە 
زۆرن و بەردەوام كاری 
نوێ پێشكەش دەكەن، 
لوتكەش  ل������ە  ئەگەر 
ه������ەوڵ ن������ەدات ئەوا 
دەكەوێتە  بێگوم������ان 

خوارەوە.
ه���������ون���������ەری   *
چۆن  )اس��ت��ع��راض��ي( 

پێناسە دەكەی؟
ه����������ون����������ەری   -
جۆرە  )اس��ت��ع��راض��ي(، 
و  تایبەتە  نمایشێكی 
بە یەكێك لە بەرزترین 
دادەنرێت  ج��ۆرەك��ان��ی 
لەسەرتاسەری جیهان.

* خۆش������ترین وڵات كە سەردانت كردبێت 
كوێیە؟

- لوبنان و میسر لەلام زۆر خۆشەویستن 
بۆی������ە پێ������م وایە خۆش������ترین ش������وێنی 

سەرزەمینن.
*چی دەزانی دەربارەی هونەری میللەتی 

كورد؟
- وەك هون������ەر زانیاریم نییە، بەڵام دەزانم 
كورد یەكێكن لە نەتەوەكانی رۆژهەڵاتی 
ناوەڕاست و لە ئێمەوە نزیكن، هەروەها لە 
لوبنانیش ژمارەیەك هەن و جەماوەریش������م 

زۆریان كوردی لوبنانین.

 بەیروت و 
 دوبەیش بووەتە

  شوێنێك كە
 هونەرمەندان لە
 هەموولایەكەوە
رووی  تێدەكەن



ژمارە )738( 
2009/6/22

هــونــەری

60

سینگی كراوە بێت بۆ ئەو رەخنانەی لە كارە 
هونەرییەكانی دەگیرێن لە لایەن ئەو كەسانەی 
كە ش������ارەزای ب������واری هونەرن، ب������ەڵام ئەو 
كەس������ەی رەخنە دەگرێت دەبێ بەر لە هەموو 
ش������تێك رەخنەكەی بە مەبەستی پێشخستنی 
هونەری كوردی بێت نەك بۆ مەبەس������تی تر، 
دەب������ێ رەخنەكانی بنیاتنەر ب������ن بە جۆرێك 
هونەرمەن������د هەوڵ ب������دات پێداچوونەوەیەكی 
كارەكان������ی خۆی بكات لایەنە ئیجابییەكانی 
بەهێزتر بكات و لایەنە سلبییەكانیش نەهێڵێت 
و ئەو كەموكوڕیانەی كە هەس������تی پێدەكرێت 
نەمێنن ئ������ەو كات هونەرمەندەكە وەك كەس 
س������وودی لێ دەبینێت و دەبێت������ە هۆیەك بۆ 
پێشخستنی هونەری كوردی لە هەمان كاتدا 
ج������ۆرە پەیوەندییەكی خۆشەویس������تی لەنێوان 
هونەرمەند و رەخنەگرەكە دروست دەبێت، من 
پش������تگیری لەو جۆرە رەخنانە دەكەم، بەڵام 
ئەگەر بزانم رەخنەك������ە وێرانكەرە و تەنیا بۆ 
رەخنە گرتن و ناودەركردن دەگیرێ و دەیەوێ 
لە رێگای هونەرمەندەك������ەوە ناو دەربكات و 
بوونی خۆی بس������ەلمێنێت ئەوا من دژی ئەو 
كەس������ەم جا هەر كێ بێ������ت، چونكە هەموو 
لایەك دەبێ ئ������ەوە باش بزانین كە بارودۆخی 

ئێستا جیاوازە ئەو هونەرەی پێش بیست ساڵ 
پێش������كەش دەكرا ئێستا پێشكەش ناكرێ، من 
هەرچی یەك ب������م ناتوان������م گۆرانییەك یان 
بەرهەمێكی وەك هونەرمەندی نەمر تەحسن 
تەها پێشكەش بكەم، بۆیە ئێمە دەبێ هەوڵ 

بدەین لەگەڵ پێشكەوتنی سەردەم بڕۆین.
زۆر جار رەخنەی ئەوە لە هونەرمەندە لاوەكان 
دەگیرێ كە هەوڵ دەدەن رەسەنایەتی هونەری 
كوردی بشێوینن نوژدار وەك هونەرمەندێك لاو 
دەڵ������ێ: ئەركی هەموو لایەكمان هەوڵ بدەین 
رەس������ەنایەتی هونەری كوردی بپارێزین، بەڕا 
من رەس������ەنایەتی هونەری كوردی لەوەدایە 
هونەری كوردی بهێڵینەوە با سوود لە موزیك 
و هونەری بیان������ی و رۆژئاوایی وەربگرین، 
بەڵام ب������ا رووحی هون������ەری خۆمان نەكەین 
بە قوربان، زۆر ئاس������اییە ئەگەر هەوڵ بدەین 
یان بتوانین س������وود لە ئیقاع������ی رۆژئاوایی 
وەربگرین بۆ خزمەت كردنی هونەری كوردی 
مەبەس������تم پەیڤی كوردییە، چونكە مۆسیقا 
زمانێكی جیهانییە هەموو میللەتانی جیهان 
لە زمانی مۆس������یقا دەگەن، گرنگ ئەوەیە 
ئێمە لە رێگای مۆسیقاوە گۆرانی هونەری 
خۆمان بە جیهان نیش������ان بدەین و شتێكی وا 

هۆكاری سەركەوتنی سوڵتانا دل
سوڵتانا دل هۆكارێكی ناوبانگ دەركردنی 

نوژدار بوو لەم بارەیەوە دەڵێت:
بیرۆك������ەی گۆرانییەكە هەمووی هی من 
بوو، هۆنراوە و ئاوازی خۆم دامناوە و دوای 
تۆمار كردن������ی گۆرانییەكە من خۆم كاری 
دەرهێنەری������م بۆ كلیپەكەش كرد، بۆیە پێموایە 
ئەمە یەكێك بوو لە هۆكاری س������ەركەوتنی 
گۆرانییەك������ە، م������ن دەمێ������ك ب������وو بەدوای 
گۆرانیی������ەك دەگ������ەڕام ك������ە تایبەتمەندیی 
و جی������اوازی هەبێت و زۆری������ش خۆم ماندوو 
كرد لەگەڵ ئەو گۆرانییە، س������وپاس بۆ خوا 
گۆرانییەكە زۆر س������ەركەوتوو و جەماوەریش 
پێش������وازییەكی زۆر باشی لێكرد و دەنگ و 

سەدایەكی زۆری هەبوو .
هونەر بێ رەخنە و رەخنە لە خۆگرتن 

پێش ناكەوێ
كەسانێك هەن كارو پیشەیان بووەتە رەخنە 
گرتن لە هەموو ش������تێك لەو وڵاتە و بواری 
هونەریش ل������ەم رەخنانە بێب������ەش نەبووە، كە 
زۆر جار مەبەس������تیان تەنیا رەخنە گرتنە لەم 

بارەشەوە نوژدار دەڵێ:
بێگوم������ان ه������ەر هونەرمەندێ������ك دەب������ێ 

با رۆحی هونەری كوردی 
نەكەینە قوربانی ئیقاعی 
رۆژئاوایی

   هونەرمـــەند نــــــوژدار:

لە دەنگی نوژدار رەس������ەنایەتی هەس������تی پێدەكرێت بۆیە كاتێك گۆرانی دەڵێ س������ەرنجی هەموو لایەك بۆ خۆی رادەكێشی  
گۆرانییەكانی تاموچێژێكی تایبەتی دەبەخشن و مرۆڤ لە بیستنیان بێزار نابێت، نوژدار بە گۆرانی)سوڵتانا دل( توانی زیاتر 
بناس������رێت لە لایەن جەماوەر وەك هونەرمەندێكی خاوەن توانا، ئێستاش خەریكی خۆ ئامادە كردنە بۆ بڵاوكردنەوەی بەرهەمێكی 
ن������وێ كە لە ژمارەی������ەك گۆرانی پێكدێت و ئاواز و پەیڤەكانی تەنیا خۆی هاوار بەدرخ������ان دایانناوە، واتە تەنیا دوو كەس لەم 
بەرهەم������ەدا بەش������دارن بە ئاواز و هۆن������راوە و كەناڵی ڤین تیڤیش ئەركی بڵاوكردنەوەی و خەرجییەكانی لە ئەس������تۆ بگرێت، بە 

پێویستمان زانی ئەم دیمانەیەی لەگەڵدا ساز بكەین.

پێشكەش كە بە ش������انازییەوە بە جیهان بڵێین 
ئێمەش خاوەنی هونەری خۆمانین و ئەمەش 
هونەری ئێمەی������ە بێ ئەوەی زیان بە رووحی 

هونەری كوردی بگەیەنرێت .
نابێ هونەری خۆمان بكەینە قوربانی 

هونەری بێگانە
لە وڵاتان زۆر ئاساییە ئەگەر هونەرمەندێكی 
وڵاتێكی دیكە بچێت گۆرانی بڵێت بۆ خەڵك 
بۆ نموونە چەندین هونەرمەندی ئەمەریكی 
هەیە ك������ە خ������اوەن جەماوەرێك������ی زۆرن لە 
وڵاتان������ی ئەوروپا و كاتێ������ك گۆرانیش دەڵێن 
بەسەدان هەزار كەس ئامادەی ئاهەنگەكانیان 
دەبن، كەچی لە كوردستان ئەم دیاردەیە زۆر 
بە توندی باس������ی لێوە دەكرێت لەم بارەشەوە 

نوژداری هونەرمەند دەڵێ:
منیش رام وای كە نەدەبوایە ئێمە لەكاتێكی 
زوودا بەم شێوەیەی ئێستا خزمەتی هونەری 
بیان������ی و غەیرە كوردی بكەین، راس������تە تا 
رادەیەك دەتوانین بڵێین دەكرێ س������وودیان لێ 
وەربگرین، بەڵام ئێم������ە میللەتێكین چەندین 
س������اڵە لە لایەن دوژمنانەوە دەچەوسێنرێینەوە 
مافمان دەخورێت هەوڵ������ی لەناوبردنی زمان 
و كلتووری نەتەوەییم������ان دەدرێت بە هەموو 
ش������ێوەیەك، لە زۆر ش������وێنی كوردس������تان تا 
ماوەیەك������ی ك������ەم بەر ل������ە ئێس������تا تەنانەت 
قس������ەكردنیش بە زمانی كوردی قەدەغە بوو  
رەنگە مرۆڤ تووش������ی كوش������تنیش ببایەوە 
لەس������ەر ئەوەی كە تەنیا بە كوردی قس������ەی 
ك������ردووە، بۆیە پێموایە هێش������تا زوو بوو بەو 
شێوەیە تێكەڵی دروست بكەین بەجۆرێك ببێتە 
هۆی ون بوونی هونەری كوردی، بۆیە نابێ 
بە هیچ شێوەیەك هونەری خۆمان بكەین بە 
قوربانی هونەری بیانی بە پێچەوانەوە دەبێ 

بیپارێزین و بەهێزتری بكەین.
جاران هەموو لایەكە گلەیی ئەوەیان دەكرد 
ك������ە بوونی ئافرەت لەنێ������و هونەری كوردیدا 
كەمە، ئێس������تا ئافرەت هەیە، بەڵام دیس������ان 
خەڵكانێ������ك گلەی������ی لە ش������ێوە و چۆنیەتی 
دەركەوتنیان دەكەن نوژدار دەڵێ: راستە ئێستا 
كچمان  هونەرمەندانی  زۆری  ژمارەیەك������ی 
هەیە و رۆژانە ژمارەیان لە زیادبووندایە، من 
گوێم لە دەنگی زۆریان بووە، بەڵام نامەوێ 
ناوی كەس������یان بهێنم كە دەنگیان خۆش������ە و 
خ������اوەن بەهریەكی زۆرن، ئەم������ەش مایەی 
دڵخۆش������ییە بۆ هەموو لایەكم������ان، هیوادارم 
ئەمانە زیاتر پەرە بە تواناكانی خۆیان بدەن و 
هەوڵ بدەن ئەگەر كەموكوڕییەكیشیان هەبێت 
نەمینێ و كاری هونەری وا پێشكەش بكەن 

ك������ە خزمەت بە هونەری ك������وردی بكات لە 
هەم������ان كاتدا دڵی جەماوەریش خۆش بكەن، 
ئەگەر بگەڕێینەوە دواوە دەبینین هەمیش������ە 
كورد خاوەن هونەرمەندی دەنگخۆشی ئافرەت 
بووە كە ئێس������تاش هەموومان شانازییان پێوە 

دەكەین .
دەبێ هونەرمەند بژێوی ژیانی لە 

هونەری پەیدا بكات
ئێس������تا زۆر لە هونەرمەندان لە ئاهەنگی 
تایب������ەت گۆرانی دەڵێن ن������وژدا لەم بارەیەوە 

دەڵێ:
من خۆم بەش������داری ل������ە ئاهەنگی بووك 
گواستنەوە ناڵێم ئەمەش لەبەر ئەوەیە كە باری 
دارایی من باش������ترە لە هەندێك هونەرمەندی 
دیك������ە ئەم������ەش یارمەتی م������ن دەدات كە 
بەشداری نەكەم لە ئاهەنگی تایبەت، بەڵام 
رەنگە زۆر هونەرمەند هەبن كە باری داراییان 
باش نەبێ������ت و ژیانیان بەڕێوە نەچێت ئەگەر 
لە ئاهەنگەكاندا بەشداری نەكەن، هونەرمەند 
دەبێ سەرچاوەیەكی بژێوی هەبێت بۆ ئەوەی 
بتوانێت بەردەوام بێت گۆرانی گوتن، هەروەها 
ب������ۆ ئ������ەوەی بتوانێت كاری نوێتر و باش������تر 

پێشكەش بكات.
دەنگخۆشی بەهرەیە و كەس لە رێگای 

پەیمانگاوە دەنگی خۆش نابێت
لە دوای راپەرین لە كوردس������تان چەندین 

كۆلێژ پەیمانگای هونەرە جوانەكان 
كرانەوە و ب������ە دەیان قوتابی 

لەم دوو دەزگا هونەرییە 
ئەكایمییە دەرچوون 

كە نوژدار خۆیش������ی یەكێكە لەوان دەربارەی 
گرنگی ئ������ەم دەزگایانە و ئای������ا بە ئەركی 

خۆیان هەستاون، لەم بارەیەوە نوژدار دەڵێ:
راس������تە بوونی دام������ودەزگای ئەكادیمی 
هونەری لە كوردستان هەنگاوێكی باش و لە 
جێیە و هەر چۆنێك بێت خزمەتێك پێشكەش 
بە بوارەكە دەكات، بەڵام دەنگ خۆش������ی و 
بەهرەی هونەری ئەمان������ە بەهرەیەكن خوای 
گەورە بە مرۆڤی بەخش������یون ئەگەر كەسێك 
بەهرەی دەنگخۆش������ی نەبێت ئەوا لە هەموو 
كۆلێژو پەیمانگاكانی جیهان بخوێنێت دەنگی 
خۆش نابێت و نابێتە هونەرمەند، بۆیە ئەمە 
دەگەڕێتەوە س������ەر ئەو كەسەی كە گۆرانی 
دەڵێ یان بە خۆی دەڵێ هونەرمەند، سەبارەت 
بە رۆڵی كۆلێژ وپەیمانگا بێگومان كردنەوەیان 
خۆی لە خۆیدا دەس������تكەوتێكە و دەبێ ئێمە 

شانازییان پێوە بكەین .
ل������ە كۆتاییدا ن������وژدار دەڵ������ێ: هیوادارم 
حكومەت������ی هەرێم گرنگییەگ������ی زیاتر بە 
ژیان������ی هونەرمەن������دا ب������دات بەتایبەتی لە 
بنبڕكردنی  و  پاراستنی مافی هونەرمەندان 
دی������اردەی كۆپی كردن، چونكە كۆپی بووەتە 
پەتایەكی كوش������ندە و تووشی هونەرمەندی 

كورد هاتووە.

 كۆپی بووەتە
 پەتایەكی
 كوشندە
 و تووشی

 هونەرمەندی
كورد هاتووە


